
Ya Surat Ni Santiago
Ya Gafu Na Suratin Yan
I Santiago ya takday wagi ni Hesus nga neanak

niMariya, ammi takwanyadamada, teNamaratu
ya nangihuga ta paketarun ni Hesus, ammi te
Santiago a putut ni Hose en.
A ta awena para la nepasi ni Hesus a awena

bit kinurug ni Santiago ta intu hala ya Anak na
Namaratu ewan, ammi ta nekatolay ni Hesus ta
nepasi na en a yen ya nepangurug na tentu, te
nakipaita i Hesus tentu ta nekatolay na en. A san-
gawanagbalinhapa i Santiago ta takdaynapastor
tamangurugkiden ta ilinaHerusalem. Ambasam
ya Tarabaku na Turin Kiden ta kapitulo 15 ikid
na 21 a yen hapa ya pakabasam ta tarabaku ni
Santiago.
A gafu ta pastor i Santiago a yen ta nagsurat

ta mangurug kiden ta kadwan kiden lugar, aglalo
ta Hudyo kiden nga nangurug, petta pake itug da
mina ya pangurug da. A intu ipasikkal na ta surat
na in ya kakurugan na mangurug, te maski am
ibar tam tamangurug kitam, awan kān ta kwenta
na am awan ta tarabakun tamngamangipasikkal
ta pangurug tam. Ya itta mantu ta akban ya
nesurat ni Santiago.

Ya Serbi Na Pagzigātān
1Tekamuy nga tolay na Namaratu nga nesaned

ta ngamin kiden lugar.
Ampade Namaratu yamakkamu tekamuy.

A ya nagsurat tekamuy a iyak, Santiago, nga
takday daddoban na Namaratu ewan ikid ni Afu
Hesus Kristu.

2 A am angarigan kahkahulun ku ta mesipat
kam ta magdaduma na pagzigātān gafu ta pangu-
rug muy a ikwenta muy la ta pagayayatan muy
hala sangaw. 3 Te ya nonotan muy mina a am
itta ya zigat muy nga mangankanna ta pangurug
muy a padatangan na hapa ya pagattammuy. 4A
mappya ta idulot muy la ya pagattam muy, petta
maazi ya ngamin na dulay ta nonot muy, pettam
kumanen awan sangaw ta pagkuranganmuy.

5 A am angarigan ta itta tekamuy ya
mapopoyung gafu ta pagzigātān na a magadang
mina ta katunungan na nonot ta Namaratu ewan,
te awena haman ihuya, te malogon haman
mangatad ta ngamin kiden makimallak tentu.
6 Ammi am magadang kam tentu a mappya ta
awemuy pagduwan ya nonot muy, te mappya ta
ikatalakmuy hud la ta itta ya iatad na tekamuy, te
ya magduwa ta nonot na a meangarig ta palung
na bebay nga awanmakaintak gafu ta paddaden.
7 A am kunna ten ya nonot na a awena mina
pahig ta itta ya iatad na Namaratu tentu, 8 te
magingaappya haman, te awena pagtatakdayan
ya nonot na.

9 A kumanen hapa am mazigatan ya mangu-
rug gafu ta pobre a matalak hala mina gafu ta
dayawanna sangawnaNamaratu ewan. 10Ammi
yamaba-nangenaawansangawta ikatalaknaam
bakkan la ta pangpaakban na Namaratu tentu, te
gagangay ta imawan hala sangaw ya maba-nang

kiden ta kuman na lappaw kiden. 11Te am imata-
nang na ya bilagen a yen yamangkatang ta kadat
kiden, a mahunnak na hapa ya lappaw kiden, a
maperdi ya kappyada en. Kumanenhapa sangaw
ya makkwa ta maba-nang kiden ta kasikan da
para la ngamaguknud.

12Nagāsātmantuyamagattam tapagzigātānna,
te sangaw am nepasikkal nan ya pakaattam na
a masagolyatan sangaw ta magnayun na angat,
te yen ya dana nekari na Namaratu ta ngamin
kiden mangidduk tentu. 13 Ammi am angarigan
ta itta ya magliwat mina gafu ta pagzigātān na en
a awena mina ibar ta Namaratu ya mamagliwat
tentu, te ikayat na hud ta magliwat ya tolay? 14A
bakkanmantu taNamaratuyamamagliwat tentu,
te ya tagtakday tolay hapa la ya mamagliwat ta
bari na gafu ta ikayat na haman ya dulay, te ya
ikayat na en ya mangagagay tentu ta kuman na
makikadallaw, a kuman na bengbengan na ya
bari na ta agyan na pagliwatan na. 15 A sangaw
amnatarunnaya ikayat na enamaganaknahapa
sangawta liwatna, aamdumakal sangawya liwat
na en a yen yamangapasi tentu.

16 Awemuy mantu paayayyaw ya bari muy,
kahkahulun ku, 17 te awan haman ta magafu ta
Namaratu ewan am bakkan la ta mappya ikid na
mekustu tekitam. Teyanamaddayen tabitwanki-
den ngamagdakar ta langitewan a awena haman
mauli, a awena mabalin ta ul-ulin na ya iatad na
tekitam. 18 A gafu ta kabukodan na en na nonot
a pinagbalin na kitam ta ānāk na kiden gafu ta
uhohug na en nga mangipasikkal ta kakurugan,

pettam kumanen a ikitam mina ya kaispotan na
ngamin kiden pinadday na.

Ya Gagangay NaManingbangngag
19 A mappya hapa, kahkahulun ku ta kanayun

nakaparan kam mina nga magdangag, a dana
nonotan muy hapa ya bidan muy petta awemuy
hamamagporay. 20Te bakkanhaman ta pagporay
muy ya mangidulot ta patarabaku na Namaratu
tekamuy. 21 Hantudan muy mantu ya ngamin
dulayen nga napenaman na bari muy, a timuluk
kam la ta Namaratu, petta metug muy ya uhohug
na en nga nepemula na ta nonot muy, te yen
sangaw yamangikerutan tekamuy.

22A am kadamagdangag kam ta uhohug na Na-
maratu, a mappya ta kurugan muy ya madangag
muy. Te am awemuy kurugan a awan mantu ta
serbi na pagdangag muy, te uyoyungan muy hud
la ya bari muy. 23 Te am itta ya maningbangngag
ta uhohug na Namaratu a parigan na mantu ya
magispero en nga awan makanonot ta maita na
en, 24 te pa itan na la bit ya gagangay na mukat
na en, kapye na magtugut nga ange ta eyan na,
a awenan manonot ya naita na. 25 Ammi ya
magtalekkurug mangdangag ikid na mangitug ta
uhohug na Namaratu, petta awena sangaw kali-
watan, a yenhala sangawyamapasinapangafu ta
pangurug na ta nadangag na en, te ya uhohug na
Namaratu ya kakurugan na lintig ngamang-ubad
tentu.

26 A am pahig tam ta kustu ya pangurug tam
ta Namaratu ta awetam magafut ya hila tam, a
uyoyungan tam la ya bari tam, te awan ta serbi na

pangurug tam am awetam hapa magafut ya hila
tam. 27 Ammi ya mangurugen nga awan pulus
ta pangihuyan na Namaratu tentu a intu hala ya
kanayunmangikallak ta ulila kiden ikid na babay
kiden nabalu ta pagzigātān da, yaga awena hapa
paalasiganyabari na ta kadulaynakadwankiden
tolay.

2
YaMangidaduma Ta Tolay

1 A ikitam, kahkahulun, nga mangurug ta
pakedayawan na Dafu tamewan Hesus Kristu
a awetam mina mangidaduma ta tolay. 2 Te
am itta ya ange makigimung tekamuy nga na-
panglaw nga magbarawasi ta napispissang, ikid
na maba-nang nga magbarawasi ta mangina ikid
na magsakalang ta balituk, 3 a am ibar muy ta
naba-nangen ta

“Ye Apo, magtuttud kan ta bangku in,” kum-
muy,

ammi ibar muy hapa ta pobre en ta magtayuk la,
ono magtogkok mina ta lutak, 4 a dulay mantu
ya itta ta nonot muy, te dulay ya pangidaduma
muy takahulunmuykidina. 5Nonotanmuymina,
kahkahulun ku, ta intu pinili na Namaratu ya
pobre kiden, te yen kid ya maba-nang ta pan-
gurug da tentu. A ikid hapa sangaw ya isipat
na ta pagariyan na, te yen ya dana nekari na ta
ngamin kidenmangidduk tentu. 6Ammi tekamuy
a amāmatan muy haman ya pobre en nga pinili
na Namaratu, a dayawan muy hud la ya maba-
nang kiden nga mangpazigat tekamuy, ikid na

mangidarum tekamuy. 7 A yen kid para ya ma-
madpadulay ta ngagan ni Hesusen nga nesipatan
muy.

8 Intuminanonotanmuyya kadakalanna lintig
ta Bibliya, te ya ibar na a
“Iddukam mina ya kagittam tolay ta kuman

napangiddukmuhala tabarim,” kunna.
A ampake kuruganmuymantu ye-yen na lintig

amappya hapa, 9ammi am idadumamuy ya tolay
a dulay mantu ya tarabakun muy, a nakaliwat
kanan ta lintig na Namaratu. 10 Te maski am
kurugan muy ya ngamin lintig na kiden fwera ta
takday la amekwentamantu ta nakaliwat kam ta
ngamin kiden lintig na. 11Ta kumanna angarigan
a “Awemuy la mangadallaw,” kunna. A “Awe-
muy hapa igakkad ya mamapasi ta tolay,”
kunna para. A maski awem mangadallaw, am
magpapasi ka a nakaliwat kan mantu ta ngamin
kiden lintig na Namaratu.

12 A mappya mantu ta pilin muy ya uho-
huganmuy ikidna tarabakunmuy, petta awemuy
makaliwat, te paruban na kitam sangaw na Na-
maratupettamaitanaamkinurug tamya lintigna
kiden nga mang-ubad tekitam. 13A am ittan san-
gaw ya araw na pangparuba na tekitam a awan
sangaw ta kallak na ta awan kiden nangikallak,
ammi ya pangikallak tam ta sakā tolay tam kiden
a yen yamangsalin ta pangpa-gang na tekitam.

Ya KakuruganNaMangurug
14 A am mangurug kān ya tolay ta awan ta

tarabakunnangamegitta tapangurugnaen, a itta
hud mantu ya kappyanan na pangurug na en? A

mabalin hud ta mekerutan gafu ta pangurug na?
15 Te am angarigan ta itta ya takday kabagis muy
nga makurang ta ulolat na ikid na kanan na, 16 a
am ibar muy ta

“Namaratu ya makkamu teko petta awem
mala-bat ikid namabisin,” kummuy tentu,

a anu mantu ya serbi na inuhohug muyen am
awan ta neatad muy ta magserbi tentu? 17 Am
awan mantu ta tarabakun tam nga megitta ta
pangurug tamaawanmantu ta serbinapangurug
tam, te nasin.

18 A angarigan la ta itta mina ya makitabbag
teyak, te ibar na ta

“Bakkan ta kuman na inuhohug mina, te
magduma haman ya gafu na pangikerutan na
Namaratu ta tagtakday tolay, te ya kadwan a
mekerutan kid gafu ta pangurug da, a ta kad-
wan a mekerutan kid gafu ta tarabakun da nga
mappya,” kunnamina.
Ammiya tabbagkuhapa, ahadkukunnamantu

mepasikkal na pangurug na kadwan am awan
ta tarabakun da nga megitta ta pangurug da?
Ammi ya kadwan kiden nga mappya ya tarabaku
da a malogon mepasikkal ya pangurug da, te
tarabakun da haman ya patarabaku na Nama-
ratu tekid, a yen ya mangipaita ta pangurug da.
19 Am mangurug ka ta itta ya takday la na Dyos
a mappya hapa yen, ammi am yen la ya abat na
kurugam a awan mantu ta pakidumam ta anitu
kiden, te amu da hapa ta takday la ya Dyos, ammi
pa-gangan na kid hala sangaw, a yen hapa ya
pagpapilpig da ta talaw da tentu. 20Awan mantu

ta nonot mu am pahig mu ta mekerutan kamaski
am awan tamangipasikkal ta pangurugmu.

21 Intu mina pagnonotam i mina Abrahamen,
te nangurug kan hapa ta Namaratu, ammi ki-
nankanna naNamaratu ya pangurug na, te nebar
na haman ta iatang na mina ya anak na en Isak
tentu. A gafu ta nangurug a enna hala papasin
ya anak na en, ammi ginamman na hapa na Na-
maratu. A gafu ta iningwa na a nekwenta na
Namaratu ta matunung la na tolay. 22 Yen mina
ya pakaitam ta naggagitta ya pangurug na ikid
na tarabaku na, a nagdulot ya pangurug na gafu
ta tinarabaku na en. 23 A gafu ta tinarabaku na
en hapa a nagdulot hala ya uhohug na takdayen
surat ta Bibliya, te
“Kinurug ni Abraham ya uhohug na Nama-

ratu tentu, a nekwenta na Namaratu
ta matunung gafu ta pangurug na en,”
kunna.

A yen ta nengagan da i Abrahamen ta Kofun na
Namaratu.

24-25 A kumanen hapa ta babbayen mina Re-
haben nga nagkakalamet ta idi, te nekwenta na
Namaratu ta matunung gafu ta pangurug na, te
inuffunan na hapa ya tolay kiden na Namaratu
nga umange nagilalap ta lugar na katapil da ki-
den, te pinagdulot na kid ta bali na petta magtagu
kid, otturu pinagtammang na kid ta takwan na
dalan. Maamum mantu ta matunung ya tolay
gafu ta tarabaku na, te maski am mangurug kān,
am awan ta tarabaku na ngamegitta ta pangurug
na a awena mantu megitta ta matunung. 26 Ta
kuman na bari na tolay nga awan ta angat na a

mekwenta ta nasin, a kumanen hapa ta pangurug
tam, temekwenta ta nasin am awan ta tarabakun
tam.

3
Ya KadulayanNa Simuk

1 Mappya hapa, kahkahulun, ta manmano la
tekamuy yamagbalin ta mangituldu, te amumuy
ta masmasikan sangaw ya pagimbestigar na Na-
maratu ta mangituldu ammi ta ituldu na kiden.
2 Te gagangay ta sa magamamangaw kitam ta
kadwan uhohugan tam, ammi am itta ya awan
magamamangaw ta uhohugan na a yen ya pake
matunungna tolay, te amunagammanyangamin
bari na.

3Ya kuman na panggamma da ta kabayu a itun
da ya busāl ta simuk na petta timuluk ta eyan
da. 4 A nonotan muy para ya panggamma da ta
bapor, te maski am umanu ya kadappug na ikid
na kasikan na paddad nga mangitu-bang tentu a
meturung hala ta ngamin ikayat na piloto na en
gafu ta lapag na en nga alaassang. 5 A kumanen
hapa ya hila na tolay, te maski alaassang a mape-
gafwanan na hala ya pake dakal na dulay gafu ta
mauhohug na. 6 Nonotan muy hapa ya kalalaki
na afuy, te maski am alaassang bit ya gatang na
a dumakal la dumakal abat ta maapang ya pake
alawa na talun. A kumanen hapa ya hila na
tolay, te am pinagatangan ni Satanas, a sumaned
sangaw ya afuy na en ta ngamin tolay. A ya hila
tam mantu ya kadakalan na dulay ta bari tam, a
mekabat hapa ya ngamin barbari tam ta kadulay
na en.

7 A pake nonotan muy mina ya pagduman na
hila tam ikid na simaron kiden ta talun nga ma-
manuk, ikid na ulag, ikid na ikan kiden ta be-
bay, te malmalogon magamma ya simaron kiden
ammi ta hila tam kiden, te itta haman ya mak-
agamma tekid. 8Ammi awan para la ta tolay nga
nakagamma ta simuk na, te kuman na simuk na
madagat, a yen ta awenamakaintak ngamaguho-
hug ta dulay.

9 A nonotan muy hapa ya pagimmamappya na
simuk tam, te dayawan tam bit ya Namaratu
ewan, kapye tam padpadulayan ya pinaratu na
kiden tolay nga negitta tentu. 10 Itta hud mantu
ya kapkappyan na simuk tam, kahkahulun, am
magserbi ta pangdayaw tam ta Namaratu kapye
na magserbi ta pamadakat tam ta tolay? 11 Te
mabalinhud tamagdaggayamamit ikidnamapet
ta takday la na huhun? 12 A magmayan hud ya
agmayanan na dupat ta apapet pase dupat? A
naita muy hud para ya tabungaw nga magmayan
ta dupat pase tabungaw, awa awan haman. A
kumanenmantu ta simuk tam, te am gagangay ta
mappya a awenamabalin ta azo imuhet yamamit
ikid namapet.

YaMappyaNa Sistema
13 Am inya kān tekamuy ya makānnonot ikid

na makkamu mangituldu a mappya mantu ta
ipasikkal na ya kappya na nonot na gafu ta map-
pya na tarabaku, a awena mina magparayag am
awa umalinnak hud la mina ta kuman na gagan-
gay na makānnonot. 14 Ammi am magkapaspas-
sil kam ikid na magkain-inābāk kam a awemuy

mina iparayag ya sistema muy, te dupal haman,
15 te bakkan ta Namaratu ya nagafun na sistema
muy am awa bari muy hapa la ikid ni Satanas,
te negitta hala ya sistema muy ta awan kiden
makkamu ta Namaratu. 16 Te maski am had
ya kettayan na magkapaspassil ikid na magkain-
inābākayenhapayaagyannaawanmaurnos ikid
na ngamin kadulayan.

17 Ammi am intu mina sistema na tolay ya ku-
man na sistema na Namaratu a makillat mantu
ya nonot na, a awena makitapil, a maalumemak,
a maketug ta mauhohug tentu, a makipagtakit, a
mangikallak, a awena mangidaduma ta tolay, a
awena maglemad na nonot na. 18 A yen kid ya
gagangay namangpakappya ta kahulunna kiden,
petta awan mina ta magtatapil, a umaddu hapa
sangaw yamayat pumarig ta kappyanan na.

4
Ya TarabakuNaMainggum

1 A nonotan muy para am anu ya gafu na pag-
tatapil muy ikid na paggagera muy am bakkan
ta paginggum na bari muy, te kuman na itta ya
gera ta bari muy kidina gafu ta ngamin kiden
ikayat da. 2 Itta ya ikayat muy ta maalap muy,
ammiawemuymaalap. Agafu taawemuymaalap
ya passilan muy ikid na ingguman muy a yen ta
magingkatkatupag kam ikid namagtatapil kam, a
sangawmagimpappapasi kanan. Ammi awemuy
haman maalap ya ikayat muy te awemuy haman
adangan taNamaratu. 3Ammimaski amadangan
muy a awena iatad, te dulay ya pagadang muy, te

intu la adanganmuy yamagserbi ta pagayayat na
bari muy.

4 Nagbalin kanan mantu ta kuman na man-
gadallaw, te kuman na newarad muy ya Na-
maratu petta makidorug kam ta takwan. Awe-
muy hud amu ta am passilan muy ya kuman
na pakolangan na awan kiden mangidduk ta Na-
maratu a nagbalin kanan hapa ta katupag na?
5Ammi pahig muy de ta awan ta kwenta na uho-
hug na en ta Bibliya ta
“Iahugu na kitam na Kahalwa na en nga

magyan tekitam,” kunna.
6 Ammi maski iahugu na kitam na Kahalwa na
Namaratu, a mappya ya iatad na tekitam petta
awetam mina nonotan ya dulay, te ya nebar na
hapa ta takday para na surat a
“Uffunan na ya umalinnak, ammi salinan na

yamangpātā-nāng ta bari na,” kunna.
7Kappyanan na mantu ta timuluk kam ta Nama-
ratu, a atubangan muy ya Satanas, te pagbilagān
na kam. 8 Te am umabikan kam ta Namaratu a
abikanan na kam hapa.
A ikamuy magliwat a pagimmangan muy

mantu ya pagliwat muy, a ikamuy magduwa
ta nonot muy a pagtakdayan muy. 9 Awemuy
mina magayayat ikid na magkakatawa ta ketta
para la na liwat muy, te mapmappya hud la ta
madamdam kam gafu ta liwat muy kidina. 10 Te
am umalinnak kam ta atubang na Namaratu a
pātā-nāngan na kam hapa sangaw.

YaMangsalnuk Ta Lintig NaNamaratu

11 A kumanen hapa awemuy mina magimpad-
padulay, kahkahulun ku, te ya mamadpadulay
ikid na mangpaliwat ta kahulun na en mangurug
a makaliwat ta lintig na Namaratu, te ugtulān na
haman ya lintig na en tekitam. A am ugtulān
muy mantu ya lintig na Namaratu a awena ma-
balin ta kurugan muy, te ugtulān muy haman.
12Ammi itta hudya aamumuypettamangpaliwat
kam ta ikattolay muy, te Namaratu haman la ya
makkamu mamadday ta lintig ikid na mangpali-
wat ta awan mangurug, a intu hapa la sangaw ya
mangnonot am inya ya pa-gangan na ono tolayan
na.

Ya PagparayagNaAwan Timuluk TaNamaratu
13A kumanen hapa dangaganmuy ya ikayat ku

uhohugan ta kadwan tekamuy, te ya uhohug na
kadwan tekamuy a

“Magtugut kami ta arawin ono lakwat, te e
kami ta takday na lugar, te magyan kami ten
abat ta takday darun petta magapag kami talo
am addu sangaw yamaapaganmi,” kummuy.

14 Ammi awemuy haman amu am anu ya du-
matang tekamuy ta lakwat. A awemuy hapa amu
ta kumanna lappat la ya angatmuyngapāpāngam
la limitap. 15Mapmappya hud la ta kumanin ya
uhohuganmuy:

“Am ipalubus na Namaratu a matolay kami
sangaw, a mangwa kami sangaw ta kumanin,”
kummuymina.

16 Ammi ya kuman na uhohugan muyen, a pag-
parayag muy haman, a dulay ya magparayag.
17 Nebar kun mantu ya mappya tekamuy, petta

amu muy, a am awemuy tarabakun ya amu
muyen ngamappya a liwat muymantu yen.

5
Ya Kelogot NaMagdarogas

1A ikamuymaba-nang a dangaganmuy ya ibar
ku tekamuy, te pagka-ma muy sangaw ya pag-
tangit muy ikid na panalasigak muy ta pangpazi-
gat na Namaratu tekamuy, 2 te sa mekutukutet
sangaw ya ngamin kaba-nang muy, a afutan na
ulolag ya ga-gamit muy kiden. 3 On, te dana
nagatattay haman ya pirak muy ikid na balituk
muy nga awemuy neuffun ta awan kiden ta kwa,
a ya pagatattay da sangaw ya mangipasikkal ta
kainggum muy ikid na kaituk muy, a magbalin
hapa sangaw ta kuman na afuy petta kanan na ya
bilsag muy. Maski am tanagay na ya pagaddetan
na arawin yan a masikan kam para maguknud,
ammi intu la uknudan muy ya liwat muy ikid na
pakapa-gangmuy.

4-6 Itan muy ya kaba-nang muy awa yen hala
ya lugar na nesirak muy ta nagtarabaku kiden
tekamuy, te dinarogas muy kid. A kuman kam na
pagtolay na ari, te itta haman ya ngamin tekamuy
nga pakolangan muy ikid na pagayayatan muy.
A addu hapa ya nedarum muy ikid na pinapasi
muy ta awan kiden ta liwat, maski aweda naki-
tapil tekamuy. Ammi Namaratu ewan hala ya
nakadangag tapanalasigakda, a intuhala sangaw
ya mangibalat, te kuman kanan na bahuy nga
pake mataba, ammi awemuy amu ta pinagtaba
muy ya bari muy ta pakaparti muy.

Ya PagattamNaMangurug
7 Ammi ikamuy, kahkahulun, nga mazigatan

a awemuy hama ibalat ya liwat na mangpazigat
kiden tekamuy, te indagan muy la ya pagtoli na
Dafu tamewan, te intu sangaw ya mangibalat.
Intu mina pagnonotan muy ya pagattam na mag-
talun kiden, te attaman da la ya magindag ta
araw na paggapas da, ammi dana indagan da ya
imunnan na udan ikid na mapozan na udan. 8 A
kumanen mina hapa tekamuy, te attamam muy
la yamagindag ta Dafu tamewan, a pake itunglak
muy ya pangurug muy tentu, te tanagay na ya
pagtoli na.

9 A awemuy hapa magkamulmulmug gafu ta
pagzigātān muy, kahkahulun ku, petta awemuy
sangaw mapaliwatan, te tanagay na ya iange na
magimbestigar tekitam. 10 Intu mina nonotan
muy, kahkahulun, ya aglavun kiden naNamaratu
nga nangiuhohug ta ibar na en ta idi, te masikan
kid nagattam ta nangpazigat kiden tekid. A map-
pya ta parigan muy hapa ya kuman na nepagat-
tam da en, 11 te dana uray tam haman ta pake
nagāsāt ya nagattam kiden ta zigat. A dana amu
muy ya pagattam na laklakayen Hob ta palungu
araw, te pake nazigatan hapa gafu ta pangikata-
lak na ta Namaratu. Ammi maski netuluk na
Namaratu ta nazigatan a amu tam ta mappya ya
uray na tentu, te kabalinan na zigat na en a pake
pinasinapan na Namaratu, te pake maidduk ya
Namaratu amalogon hapamangikallak.

Ya GagangayMina NaMagkari

12 A ya pake mesasita, kahkahulun ku, a awe-
muy mina magpagasingan, te am itta ya ikari
muy a awemuy mina ikabkabat ya Namaratu, a
awemuy mina ikabkabat ya kuman na ikabkabat
na kadwan kiden tolay, te “On,” kummuy la am
onan muy, a “Awek la O,” kummuy am aweyan
muy, petta awan sangaw ta pangpaliwatan na
Namaratu tekamuy.

Ya KappyananNa Pakimallak Tam
13 A kumanen hapa am itta ya mazigatan teka-

muy amappya tamakimallak ta Namaratu ewan.
A am itta ya matalak a magkansyon mina mag-
dayaw tentu. 14 A am itta ya magtakit a paaya-
gan na mina ya kalalaklakayan kiden ta iglesya,
petta luggudan da mina ta denu kapye da san-
gaw pakimallak ta Dafu tamewan. 15 Te am pake
itug da hapa ya pangikatalak da ta pakimallak
da a yen sangaw ya pagmappya na magtakiten,
te pagmappyan ni Afu Hesus, yaga pakoman na
hapa sangaw ta liwat na kiden am angarigan ta
yen ya nepagtakit na.

16Mappyamantu ta tagtakday tekamuyyaman-
gibosag ta liwat muy kiden ta kahulun muy kid-
ina, a pakimallak muy hapa ya tagtakday teka-
muy, petta magmappya kam, te ya pakimallak na
mappya na tolay a seppakapangwa hapa. 17 Intu
mina nonotan muy ya laklakayen mina Eliyas ta
palungu araw, te kagitta tam tolay hapa, ammi
tinalekkurugnanakimallak taawenaminamagu-
dan, a awena kad nagudan abat ta tallu darun a
annamnahulan. 18Asangaw tentuhanakimallak

anagudanha tamasikana limattoghayanagtuhu
kiden, a nagmayan kid.

YaMangpadatang TaMetawag
19 A takday para la ya mabidak tekamuy,

kahkahulun ku. Am angarigan ta itta ya takday
netawag ta kinurug tam a mappya sina ta itta
ya ange mangpadatang tentu, 20 te nonotan muy
yan; amnedatangnanyanetawagenamekerutan
hapa ya kahalwa na en gafu ta pakapakoma na ta
kaddu na liwat na kiden.
A yen la ya addet na.

